
 

 

19 de Outubro de 2013 Club de Montaña O Carroucho 

Lembrámosvos que esta actividade só inclúe o seguro de transporte 

O 
concello de Cortegada leva den-
de 2008 organizando esta ruta, 
con algunhas variantes. 

Empezaremos a ruta no Balneario de 
Cortegada, construído no ano 1937 e 
cuxas augas de ata 38ºC, ricas en xofre 
e ferro, son coñecidas dende a época 
romana, atribuíndoselles diversas pro-
piedades curativas. Deseguida pasare-
mos a carón do Miradoiro Couto da Pe-
na, continuando cara a Ponte Trado 
(onde podemos ver unha ponte romana) 
mentres bordeamos o encoro de Frieira, 
primeiro sobre a canle do Miño e des-
pois sobre o Deva. Estas augas son refuxio de percas, 
troitas e anguías. 

Chegaremos á igrexa 
barroca de San Mar-
tiño de Valongo, 
construída en 1754 
por mandato do bis-
po de Colombia e 
arcebispo de Bogotá, 
Fray Diego Fermín de 
Vergara, fillo ilustre 
de Cortegada. San 

Martiño, como soldado do exército romano, partiu a 
súa capa para compartila cun mendigo… 
Aconsellamos aproveitar esta parada para comer algo 
rápido, xa que aínda nos queda un treito ata Refoxos, 
ademais posiblemente o máis mesto de vexetación. 
San Breixo de Refoxos é un antigo priorado 
(dependente da abadía de Celanova) transformado en 
igrexa parroquial. É de orixe medieval e foi variando a 
súa estrutura cos anos. San Breixo foi o nome en gale-
go que adoptou o anteriormente coñecido San Verísi-
mo, mártir lisboeta do século IV. 

A continuación toca unha transición 
insulsa (pista ancha de terra na súa 
maior parte) pero necesaria para 
chegar ata San Benito. A súa igrexa 
leva ese nome por San Benito de 
Nursia, fundador da orde beneditina 
na idade media. Nas súas orixes cha-
mouse a este templo “San Benito de 
Arnoia” por depender daquel priora-
do (dependente tamén de Celano-
va). A igrexa actual é do s. XVII, de 
estilo barroco. Na súa historia conta 
cun número importante de curacións 
milagrosas atribuídas ao santo. O 

Humilladoiro é un templete barroco do século XVI, cun 
cruceiro no seu inte-
rior tallado polos 
dous lados. O nome 
provén da palabra 
“milladoiro”, lugares 
nos itinerarios das 
peregrinacións onde 
os romeiros deposita-
ban unha pedra e 
unha oración como 

mostra de devoción. 
Volvemos meternos en bosque de ribeira, baixando ata 
a aldea de A Barca, hoxe abandonada, pero que no seu 
día foi un importante centro de comunicación por on-
de pasaba o camiño real a Caste-
la, cruzando o Miño a barca. No 
ámbito do encoro hai garzas, pa-
rrulos, picapeixes e outras aves 
acuáticas. Finalmente, seguiremos 
bordeando o encoro ata volver ao 
Balneario. 

Comezo: Balneario Cortegada 
 

Remate: Balneario Cortegada 
 

Distancia lineal: 23 km. 
 

Duración aproximada: 7 horas 
 

Dificultade: Media 
 

Altura máxima: 302 m 
Altura mínima: 10 m 
Acumul.: �905 m / �905 m 

Datos Básicos 

www.carroucho.org 

1-2-3 Novembro 
Picos de Europa 

